
ԳԼՈՒԽ I.  ՏԵՂԱՄԱՍԱՅԻՆ ԸՆՏՐԱԿԱՆ 
ՀԱՆՁՆԱԺՈՂՈՎԻ ԿԱԶՄԱՎՈՐՄԱՆ 
ԿԱՐԳԸ

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ ԿԱԶՄԱՎՈՐՄԱՆ ԿԱՐԳԸ
(Ընտրական օրենսգիրք` հոդված 8.21, հոդված 24.1,2,4.. հոդված 25.14, հոդված 29.9, հոդված 
45.4ա, հոդված 1961.14) 

Տեղամասային ընտրական հանձնաժողովը բաղկացած է ոչ ավել, քան 17 անդամից 

u	8 անդամ մրցույթի հիման վրա ընտրվում է ընտրատարածքային ընտրական հանձնաժողովի 
կողմից, 

u	9 անդամ նշանակվում է կուսակցությունների կողմից:

Տեղամասային ընտրական հանձնաժողովի անդամի լիազորության ժամկետը սկսվում է ընտրական 
հանձնաժողովի առաջին գումարման օրը և դադարում համապատասխան ընտրատարածքային 
հանձնաժողովում քվեարկության արդյունքների ամփոփիչ արձանագրությունը կազմելուն պես: 

Արգելվում է տեղամասային ընտրական հանձնաժողովի անդամին ետ կանչել մինչև քվեարկության օրը 
վերջին 20 օրվա ընթացքում (12 սեպտեմբերի), քվեարկության օրը (2 հոկտեմբերի) և քվեարկության 
հաջորդ օրը (3 հոկտեմբերի):

ՈՒՇԱԴՐՈՒԹՅՈ՛ՒՆ

Ընտրական հանձնաժողովի անդամն իրեն նշանակող/ընտրող սուբյեկտի ներկայացուցիչը չէ: 
Նա իր գործունեության մեջ ազատ է և ենթարկվում է միայն Վրաստանի Սահմանադրությանը, 
Օրենքին և համապատասխան իրավական ակտերին:

Տեղամասային ընտրական հանձնաժողովի անդամին արգելվում է նախընտրական քարոզչություն 
վարել և մասնակցել ընտրական քարոզչությանը: 

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ  ԱՆԴԱՄԻ 
ԻՐԱՎՈՒՆՔՆԵՐՆ ՈՒ ՊԱՐՏԱԿԱՆՈՒԹՅՈՒՆՆԵՐԸ
(Տեղամասային ընտրական հանձնաժողովի կանոնակարգ` հոդված 5)

Տեղամասային ընտրական հանձնաժողովի անդամը պարտավոր է համապատասխան հանձնաժողովի 
անդամ նշանակվելու/ընտրվելու պահից. 

u	Օրենսդրությամբ սահմանված կարգով մասնակցել հանձնաժողովի գործունեությանը, 

u	մասնակցել հանձնաժողովի անդամների որակավորման բարձրացման նպատակով 
Վրաստանի ընտրական վարչության/ուսումնական կենտրոնի կողմից կազմակերպված 
դասընթացներին և թրեյնինգներին/աշխատաժողովներին, 

u	ներկա գտնվել հանձնաժողովի նիստերին և մասնակցել հանձնաժողովի կողմից 
իրականացվելիք ընտրական միջոցառումներին, 

u	նիստից հարգելի պատճառով բացակայելու դեպքում այդ մասին տեղեկացնել հանձնաժողովի 
նախագահի տեղակալին կամ հանձնաժողովի քարտուղարին, 

u	ժամանակին կատարել հանձնաժողովի նախագահի կողմից հանձնարարված 
պարտականությունները,

u	գտնվել տեղամասային ընտրական հանձնաժողովում քվեարկության նախորդ օրը, 
քվեարկության օրը և քվեարկության հաջորդ օրը, ինչպես նաև, անհրաժեշտության դեպքում, 
տեղամասային ընտրական հանձնաժողովի նախագահի հանձնարարությամբ։

ՈՒՇԱԴՐՈՒԹՅՈ՛ՒՆ

Տեղամասային ընտրական հանձնաժողովի անդամների կողմից տվյալ պարտավորությունների 
չկատարելը/ոչ պատշաճ կատարելը վերադաս ընտրական հանձնաժողովի կողմից կարող է 
քննարկվել որպես կարգապահական խախտում և դառնալ նրա հանդեպ կարգապահական 
պատասխանատվության կիրառման հիմք:

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ ՆԱԽԱԳԱՀԻ/
ՀԱՆՁՆԱԺՈՂՈՎԻ ՆԱԽԱԳԱՀԻ ՏԵՂԱԿԱԼԻ/ ՀԱՆՁՆԱԺՈՂՈՎԻ 
ՔԱՐՏՈՒՂԱՐԻ ԸՆՏՐՈՒԹՅԱՆ ԿԱՐԳԸ
(Ընտրական օրենսգիրք՝ հոդված 25)

Տեղամասային ընտրական հանձնաժողովի նախագահին, տեղամասային ընտրական հանձնաժողովի 
նախագահի տեղակալին, տեղամասային ընտրական հանձնաժողովի քարտուղարին տեղամասային 
ընտրական հանձնաժողովի հենց առաջին նիստին, տեղամասային ընտրական հանձնաժողովի անդամի 
պաշտոնավարման ժամկետով, անվանական քվեարկությամբ, ընտրատարածքային ընտրական 
հանձնաժողովի կողմից ընտրված տեղամասային ընտրական հանձնաժողովի անդամներից ընտրում 
է տեղամասային ընտրական հանձնաժողովը, այն պայմանով, որ թեկանածությանը աջակցել է, 
այդ թվում, ընտրատարածքային ընտրական հանձնաժողովի կողմից ընտրված տեղամասային 
ընտրական հանձնաժողովի անդամների մեծամասնությունը։ Թեկնածու առաջադրելու իրավունք 
ունի տեղամասային ընտրական հանձնաժողովի ոչ պակաս, քան 2 անդամ:

ՈՒՇԱԴՐՈՒԹՅՈ՛ՒՆ

Տեղամասային ընտրական հանձնաժողովի նախագահ/հանձնաժողովի նախագահի տեղակալ 
/ հանձնաժողովի նախագահի քարտուղար ընտրվելու համար նույն թեկնածուին կարելի է 
առաջադրել միայն երկու անգամ։ 

Հանձնաժողովի նախագահ/նախագահի տեղակալ/հանձնաժողովի քարտուղար առաջադրված 
թեկնածուն իրավունք ունի մասնակցել քվեարկությանը և քվեարկել իր թեկնածության օգտին:

Տեղամասային ընտրական հանձնաժողովի նիստին կազմվում է արձանագրություն, որը ստորագրում են 
նիստի նախագահը և հանձնաժողովի քարտուղարը: Նիստի արձանագրությունը կազմվում են նիստից 
հետո 1 օրվա ընթացքում, իսկ արձանագրության վրա նշվում է նիստի անցկացման օրը: Տեղամասային 
ընտրական հանձնաժողովի նախագահի/նախագահի տեղակալի/հանձնաժողովի քարտուղարի 
ընտրությունը ձևակերպվում է տեղամասային ընտրական հանձնաժողովի կարգադրությամբ:

Եթե   ընտրական հանձնաժողովի նախագահը/նախագահի տեղակալը/հանձնաժողովի քարտուղարը 
սահմանված ժամկետում չընտրվեն, ապա նշված պաշտոնյայի պարտականությունը մինչև նրա 
ընտրվելը կատարում է քվեարկության ընթացքում առավելագույն ձայներ հավաքած հանձնաժողովի 
անդամը, իսկ ձայները հավասար լինելու դեպքում` նրանցից վիճակահանությամբ որոշված   անձը:

ԳԼՈՒԽ  II. ՏԵՂԱՄԱՍԱՅԻՆ ԸՆՏՐԱԿԱՆ 
ՀԱՆՁՆԱԺՈՂՈՎԻ ԱՇԽԱՏԵԼՈՒ ԿԱՐԳԸ   

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ ՂԵԿԱՎԱՐ ԱՆՁԱՆՑ 
ԼԻԱԶՈՐՈՒԹՅՈՒՆՆԵՐԸ  
(Ընտրական օրենսգիրք` հոդված 8.15, հոդված 27.1,2,3, Տեղամասային ընտրական հանձնաժողովի 
կանոնակարգ` հոդված 4.1, հոդված 9.4)

Տեղամասային ընտրական հանձնաժողովի ղեկավար անձինք են.  
u	  հանձնաժողովի նախագահը,

u	  հանձնաժողովի նախագահի տեղակալը,

u	  հանձնաժողովի քարտուղարը: 

Տեղամասային ընտրական հանձնաժողովի նախագահը.  
u		տեղամասային ընտրական հանձնաժողովում կատարում է լրիվ վարչական գործառույթներ,

u		հրավիրում է և վարում հանձնաժողովի նիստը,

u		ընտրական հանձնաժողովի աշխատանքին խանգարելու և կարգը խախտելու դեպքում 
կարգադրությամբ որոշում է ընդունում խախտողին վարչության շենքից վտարման հարցի 
վերաբերյալ, 

u		ընդունում է և բաշխում հանձնաժողովի մտից ընտրական փաստաթղթերը և գրագրությունը, 

u		անձամբ է պատասխանատու ընտրական փաստաթղթերի և գույքի պահպանման/ 
տրամադրման համար, 

u		ընտրական վարչության կանոնակարգին համապատասխան, հանձնարարություն է տալիս 
հանձնաժողովի նախագահի տեղակալին, հանձնաժողովի քարտուղարին և հանձնաժողովի այլ 
անդամների, 

u		քվեարկության օրը կազմակերպում է հանձնաժողովի անդամների միջև գործառույթների 
վիճակահանությամբ բաշխումը, 

u		պատասխանատու է ընտրական տեղամասի շենքում կարգուկանոնի պահպանման համար, 

u		պարտավոր է արգելել մուտքը քվեարկության շենք՝ այստեղ գտնվելու իրավունք ունեցող այն 
անձանց, ովքեր չունեն համապատասխան կրծքանշանը, 

u		քվեարկության արդյունքներն ամփոփելուն պես, վերադաս ընտրատարածքային ընտրական 
հանձնաժողովին է փոխանցում բոլոր տեսակի ընտրական փաստաթղթերը, 

u		իրականացնում է Վրաստանի ընտրական օրենսդրությամբ շնորհված այլ լիազորություններ:
 

Տեղամասային ընտրական հանձնաժողովի նախագահի տեղակալը. 

u	կատարում է հանձնաժողովի նախագահի պարտականությունը, եթե հանձնաժողովը չունի 
նախագահ, կամ նախագահը չի կարող կատարել իր պարտականությունը, 

u	հանձնաժողովի նախագահի կարգադրությամբ իրականացնում է հանձնաժողովի նախագահի 
որոշակի լիազորություններ (կարգադրությամբ ճշգրիտ կերպով պետք է սահմանվեն շնորհված 
լիազորությունների շրջանակները և ժամկետը): 

Տեղամասային ընտրական հանձնաժողովի քարտուղարը. 

u	պատրաստում է հանձնաժողովի նիստի օրակարգը և կարգադրությունների նախագծերը, 

u	պատասխանատու է հանրային տեղեկատվության տրամադրման համար, 

u	կազմում է հանձնաժողովի նիստերի արձանագրությունները, այդ թվում՝ քվեարկության 
արդյունքների ամփոփիչ արձանագրությունը, 

u	իրականացնում է «Վրաստանի Ընտրական օրենսգիրք» Վրաստանի օրգանական օրենքով 
շնորհված այլ լիազորություններ: 

Տեղամասային ընտրական հանձնաժողովի նիստը բաց է: Դրան ներկա գտնվելու իրավունք 
ունեն միայն. 

u	ԿԸՀ-ի և ընտրատարածքային ընտրական հանձնաժողովի անդամները, 

u	ԿԸՀ-ի և ընտրատարածքային ընտրական հանձնաժողովի ներկայացուցիչները,

u	ԿԸՀ-ի աշխատակազմի և համապատասխան ընտրատարածքային ընտրական 
հանձնաժողովի աշխատակիցները, 

u	ԿԸՀ-ում կամ/և համապատասխան ընտրական հանձնաժողովում հավատարմագրված 
լրատվամիջոցների ներկայացուցիչները,

u	համապատասխան ընտրական հանձնաժողովում ընտրական սուբյեկտների մեկական 
ներկայացուցիչ,

u	ԿԸՀ-ում կամ/և համապատասխան ընտրական հանձնաժողովում գրանցված տեղական 
դիտորդ կազմակերպությունների մեկական դիտորդ,

u	ԿԸԿ-ում գրանցված միջազգային կազմակերպության ոչ ավելի, քան երկու դիտորդ 
(թարգմանչի հետ): 

 

ՈՒՇԱԴՐՈՒԹՅՈ՛ՒՆ

Տեղամասային ընտրական հանձնաժողովի աշխատանքին խանգարելու և կարգուկանոնը 
խախտելու դեպքում, խախտողին (այդ թվում, հանձնաժողովի անդամին) ընտրական 
հանձնաժողովի նիստից հեռացնելու հարցի վերաբերյալ որոշումը կայացնում է ընտրական 
հանձնաժողովը, ինչը նշվում է նիստի արձանագրության մեջ:

Խախտողին ընտրական հանձնաժողովի նիստից հեռացնելը ենթադրում է նաև նրա վտարում 
ընտրական հանձնաժողովի/քվեարկության շենքից: Եթե խախտող անձը կամավոր չի 
կատարում վտարման մասին որոշումը, հանձնաժողովի նախագահը դիմում է ոստիկանությանը։ 
Ոստիկանությունը պարտավոր է անհապաղ ի կատար ածել անձի վտարման մասին որոշումը։

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ ԳՈՐԾԱՎԱՐՈՒԹՅԱՆ 
ԿԱՐԳԸ 
(Տեղամասային ընտրական հանձնաժողովի կանոնակարգ` հոդված 11)

Հանձնաժողովում վարում են գրանցամատյան, որը վարելու համար պատասխանատու է 
հանձնաժողովի քարտուղարը, իսկ հանձնաժողովի քարտուղարի բացակայության դեպքում, 
տեղամասային ընտրական հանձնաժողովի նախագահի հանձնարարությամբ՝ տեղամասային 
հանձնաժողովի անդամներից որևէ մեկը (հանձնաժողովի իրավազոր անձ)։

Հանձնաժողովի իրավազոր անձը, հանձնաժողովում ընտրական փաստաթղթերի, դիմումների, 
բողոքների ընդունումը, տրամադրումը և դրանց հաշվառումն ու գրանցումը իրականացնում է 
աշխատանքային օրվա ժամը 10-ից մինչև ժամը 18-ը, բացառությամբ քվեարկության օրվա։

Գրանցամատյանը բաղկացած է երկու մասից. հանձնաժողովի մտից և ելից փաստաթղթեր։

I. Մտից փաստաթղթեր 

Հանձնաժողովի իրավազոր անձը պարտավոր է հանձնաժողովի մտից փաստաթղթերը 
(դիմում, բողոք, տեղեկանք) անհապաղ կերպով գրանցել մատյանում, որտեղ չընդհատվող 
հաջորդականությամբ հաշվառում է դրանք՝ ըստ դրանց մտից հերթականության։ Յուրաքանչյուր 
փաստաթղթի շնորհվում է համապատասխան համար։ Գրանցամատյանում մուտքագրվում 
է դրանց մտից ամսաթիվը և թերթերի թիվը։ Հանձնաժողովի իրավազոր անձը պարտավոր է 
գրանցամատյանում նշել դիմումատուի/բողոքարկողի ինքնությունը, ինչպես նաև՝ այլ լրացուցիչ 
տեղեկություններ։ Գրանցամատյանում գրանցված բոլոր փաստաթղթերը հանձնաժողովի 
իրավազոր անձը ներկայացնում է հանձնաժողովի նախագահին։ 

ՈՒՇԱԴՐՈՒԹՅՈ՛ՒՆ

Փաստաթուղթը/դիմումը ընդունելուց և գրանցամատյանում համապատասխանաբար 
գրանցելուց հետո, հանձնաժողովի իրավազոր անձը պարտավոր է դիմումատուին/
բողոքարկողին տրամադրել գրավոր տեղեկանք (տե՛ս` Հավելված N2), որում նշվում է 
դիմումի/բողոքի ընդունման ամսաթիվը, ամիսը, տարեթիվը և ճշգրիտ ժամանակը, ինչպես 
նաև՝ մատյանում դրան շնորհված գրանցման համարը: Տվյալ տեղեկանքը հանձնաժողովի 
իրավազոր անձը պետք է վավերացնի ստորագրությամբ: 

II. Ելից փաստաթղթեր 

Հանձնաժողովի իրավազոր անձը պարտավոր է փաստաթղթի տրամադրումը գրանցել 
գրանցամատյանի ելից փաստաթղթերի բաժնում: 

Հանձնաժողովից որևէ փաստաթուղթ ստանալը դիմումատուն/բողոքարկողը ստորագրությամբ 
վավերացնում է գրանցամատյանում, որտեղ հանձնաժողովի իրավազոր անձն անում է գրություն․ 
«Փաստաթուղթը հատկացված է» և նշում է ամիս, ամսաթիվ, տարեթիվը և ճշգրիտ ժամանակը։

Ընտրական հանձնաժողովի կողմից ընտրությունների մասին տեղեկատվությունը և ընտրական 
փաստաթղթերի տրամադրումը տեղի է ունենում դրանք պահանջելուց հետո 2-օրյա ժամկետում, 
իսկ եթե տվյալ տեղեկատվության տրամադրումն ավել ժամանակ է պահանջում՝ Վրաստանի 
ընդհանուր վարչական օրենսգրքով սահմանված կարգով (բացառությամբ այն իրավական ակտերի, 
որոնց բողոքարկման ժամկետը սահմանված է «Վրաստանի ընտրական օրենսգիրք» Վրաստանի 
օրգանական օրենքի 77-րդ հոդվածով)։ 

ՈՒՇԱԴՐՈՒԹՅՈ՛ՒՆ

Տեղամասային ընտրական հանձնաժողովի/հանձնաժողովի նախագահի կարգադրությունը և 
քվեարկության արդյունքների ամփոփիչ արձանագրության պատճենները պահանջելու դեպքում, 
դրանք տրամադրվում են անհապաղորեն:

Գրանցամատյանը փակվում է յուրաքանչյուր օրվա ժամը 18:00-ին, բացառությամբ քվեարկության 
օրվա: Գրանցամատյանի երկու մասերում էլ, վերջին գրանցումից հետո, գրվում է` «Գրանցամատյանը 
փակված է» և նշվում է փակման ամսաթիվը, ամիսը, տարեթիվը և ճշգրիտ ժամանակը: Այս նշումը 
հանձնաժողովի իրավազոր անձը վավերացնում է ստորագրությամբ: Գրանցամատյանը փակելուց 
հետո արգելվում է նույն ամսաթվով լրացուցիչ գրանցել որևէ փաստաթուղթ: 

ՈՒՇԱԴՐՈՒԹՅՈ՛ՒՆ

Քվեարկության օրը տեղամասային ընտրական հանձնաժողովում դիմումների, բողոքների 
ընդունումը և դրանց հաշվառումն ու գրանցումն իրականացնում է տեղամասային ընտրական 
հանձնաժողովի քարտուղարը «Վրաստանի ընտրական օրենսգիրք» Վրաստանի օրգանական 
օրենքով սահմանված կարգով և ժամկետներում։

Քվեարկության օրը գրանցամատյանը վարում են ողջ ընտրական գործընթացին զուգահեռ: 
Քվեարկության օրվա բոլոր ընթացակարգերն ավարտվելուց և համապատասխան 
ընտրական փաստաթղթերի գրանցումից հետո գրանցամատյանը փակվում է հանձնաժողովի 
քարտուղարի ու նախագահի ստորագրություններով և վավերացվում է տեղամասային 
ընտրական հանձնաժողովի կնիքով:

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ ԻՐԱՎԱԿԱՆ ԱԿՏԵՐԸ

(Ընտրական օրենսգիրք` հոդված 30.1գ) 
 Տեղամասային ընտրական հանձնաժողովի իրավական ակտերն են.

u	հանձնաժողովի կարգադրությունը,

u	հանձնաժողովի նախագահի կարգադրությունը,

u	քվեարկության արդյունքների ամփոփիչ արձանագրությունը:

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ ՆԻՍՏԻՆ 
ԿԱՐԳԱԴՐՈՒԹՅՈՒՆՆԵՐԻ ԸՆԴՈՒՆՄԱՆ ԿԱՐԳԸ

(Ընտրական օրենսգիրք` հոդված 8.4,5, հոդված 25.1, հոդված 26 №3, 30.4)

Տեղամասային ընտրական հանձնաժողովի կարգադրության նախագիծը պատրաստում է 
հանձնաժողովի քարտուղարը: Հանձնաժողովի կարգադրությունն ընդունված է համարվում, եթե 
նրան կողմ է քվեարկել հանձնաժողովի նիստին ներկա գտնվողների մեծ մասը, սակայն ոչ պակաս, 
քան հանձնաժողովի լրիվ կազմի մեկ երրորդը (ոչ պակաս, քան 6 անդամ): Ձայների հավասար 
բաշխման դեպքում որոշիչ է համարվում հանձնաժողովի նիստի նախագահի ձայնը, բացառությամբ 
հաստիքային հարցերով որոշումներ ընդունելիս (ոչ պակաս, քան 9 ձայն):

ՈՒՇԱԴՐՈՒԹՅՈ՛ՒՆ

Տեղամասային ընտրական հանձնաժողովի նախագահին, տեղամասային ընտրական 
հանձնաժողովի նախագահի տեղակալին, տեղամասային ընտրական հանձնաժողովի անդամի 
պաշտոնավարման ժամկետով, անվանական քվեարկությամբ, ընտրատարածքային ընտրական 
հանձնաժողովի կողմից ընտրված տեղամասային ընտրական հանձնաժողովի անդամներից 
ընտրում է, տեղամասային ընտրական հանձնաժողովը, այն պայմանով, որ թեկանածությանը 
աջակցել է, այդ թվում, ընտրատարածքային ընտրական հանձնաժողովի կողմից ընտրված 
տեղամասային ընտրական հանձնաժողովի անդամների մեծամասնությունը։ 

Տեղամասային ընտրական հանձնաժողովի կարգադրությունը ստորագրում են հանձնաժողովի 
նիստի նախագահը և հանձնաժողովի քարտուղարը: Հանձնաժողովի կարգադրությունը հենց 
հաջորդ օրը փակցվում է ընտրական տեղամասում: 



ՄԱՍ II

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ 

ԳՈՐԾՈՒՆԵՈՒԹՅՈՒՆԸ ՆԱԽԸՆՏՐԱԿԱՆ ՇՐՋԱՆՈՒՄ  

ԳԼՈՒԽ I. ԸՆՏՐՈՂՆԵՐԻ ՑՈՒՑԱԿՆԵՐ

ԸՆՏՐՈՂՆԵՐԻ ՄԻԱՍՆԱԿԱՆ ՑՈՒՑԱԿԸ ԵՎ ՆՐԱ ՀՐԱՊԱՐԱԿՄԱՆ ԿԱՐԳԸ   
(Ընտրական օրենսգիրք` հոդված 8.25, հոդված 31.11, հոդված 34.1)

Տեղամասային ընտրական հանձնաժողովին ոչ ուշ, քան նրա առաջին գումարման օրը, փոխանցվում 
է ԿԸՀ-ի կողմից վավերացված ընտրողների միասնական ցուցակի հանրային տեղեկատվության 
համար հատկացված տարբերակը:

ՈՒՇԱԴՐՈՒԹՅՈ՛ՒՆ

Տեղամասային ընտրական հանձնաժողովը պարտավոր է ընտրողների ցուցակները և դրանց 
հետ կապված բողոքի ներկայացման կարգը, հանձնաժողովի հենց առաջին գումարման օրը, 
աչքի ընկնող տեղում փակցնել տեղամասային ընտրական հանձնաժողովի և քվեարկության 
շենքերում: 

Տեղամասային ընտրական հանձնաժողովին մինչև քվեարկությունը, ոչ ուշ, քան երկու օր առաջ (30 
սեպտեմբերի) փոխանցվում են վերջնական, ճշգրտված ցուցակների հանրային տեղեկատվության 
համար հատկացված տարբերակները (պատին փակցնելու ցուցակ, առանց լուսանկարների), իսկ 
քվեարկությունից ոչ ուշ, քան 12 ժամ առաջ՝ ընտրական հանձնաժողովի համար հատկացված 
ճշգրտված ցուցակների վերջնական տարբերակները (սեղանին դնելու ցուցակ լուսանկարներով)։ 

ՈՒՇԱԴՐՈՒԹՅՈ՛ՒՆ

Պատին փակցնելու ցուցակի նախնական տարբերակը պետք է հանվի և նույն տեղում փակցվի 
ճշգրտված տարբերակը:
Թույլ չի տրվում, որ տեղամասային ընտրական հանձնաժողովի անդամը սեղանի 
համար հատկացված ցուցակը և նրա պատճենը դուրս տանի, այն լուսանկարահանի և 
տեսանկարահանի, ինչպես նաև թույլ չի տրվում ընտրողների սեղանի համար հատկացված 
ցուցակի մեջ գրանցված ընտրողի տվյալները մշակել (այդ թվում հավաքել, մուտքագրել, պահել), 
օգտագործել, հրապարակել, փոխանցել կամ/և տարածել, բացառությամբ այն դեպքերի, 
երբ տվյալ գործողությունների իրականացումը պարտադիր է Ընտրական օրենսգրքով և 
ԿԸԿ-ի իրավական ակտերով նախատեսված տեղամասային ընտրական հանձնաժողովի 
լիազորությունների իրականացման համար:  

ԸՆՏՐՈՂՆԵՐԻ ՄԻԱՍՆԱԿԱՆ ՑՈՒՑԱԿԻ ՏՎՅԱԼՆԵՐԻ ՎԵՐՍՏՈՒԳՈՒՄԸ
(Ընտրական օրենսգիրք` հոդված 26.2.բ, հոդված 31.7)

Տեղամասային ընտրական հանձնաժողովը.

u	ստուգում է ընտրողների միասնական ցուցակի ճշգրտությունը և սխալների կամ 
անճշտությունների հայտնաբերման դեպքում, ոչ ուշ, քան հաջորդ օրը, սակայն ոչ ուշ, քան 
ընտրությունների օրվանից 18 օր առաջ (14 սեպտեմբերի), ցուցակում փոփոխություն 
ընդգրկելու մասին առաջարկով դիմում է ընտրատարածքային ընտրական հանձնաժողովին,

u	ընտրողների ցուցակների հետ կապված մտից դիմումներն (կցված փաստաթղթերով` 
այսպիսինի գոյության դեպքում) անհապաղորեն փոխանցում է ընտրատարածքային 
ընտրական հանձնաժողովին: 

ԸՆՏՐՈՂՆԵՐԻ ՀԱՏՈՒԿ ՑՈՒՑԱԿ
(Ընտրական օրենսգիրք` հոդված 31.12, հոդված 32)

Ընտրատարածքային ընտրական հանձնաժողովը ոչ ուշ, քան քվեարկության օրվանից 3 օր առաջ 
(29 սեպտեմբերի) կազմում է և կարգադրությամբ հաստատում ընտրողների հատուկ ցուցակը և 
նույն հանձնաժողովի նախագահի և քարտուղարի ստորագրությամբ անհապաղորեն փոխանցում 
համապատասխան տեղամասային ընտրական հանձնաժողովին: Ընտրողների հատուկ ցուցակի 

հանրային տեղեկատվության համար հատկացված տարբերակը (պատի ցուցակը) փակցվում է 
քվեարկության շենքում աչքի ընկնող տեղում:

Ընտրատարածքային ընտրական հանձնաժողովը տեղամասային ընտրական հանձնաժողովին 
փոխանցում է նաև տեղեկատվություն ընտրական վարչության այն ծառայողների մասին, որոնք 
ընտրական հանձնաժողովներում գործունեության պատճառով քվեարկության օրը չեն կարող 
ընտրություններին մասնակցել ըստ իրենց գրանցման վայրի: Հատուկ ցուցակի մեջ ընտրողի 
գրանցման դեպքում, ընտրողների միասնական ցուցակում նրա ազգանվան երկայնքով, «փաստացի 
դրություն» սյունակում պետք է արվի գրառում «հանձնաժողովի անդամ է»: 

Եթե քվեարկության օրը, ընտրություններին մասնակցելու պահանջով, տեղամասային ընտրական 
հանձնաժողովին դիմում է ընտրող, որն ընտրությունների օրվանից ոչ ուշ, քան 18 օր առաջ (14 
սեպտեմբերի) չի հասցրել դիմել հանձնաժողովին` ցուցակում հաշվառման պահանջով (ժամանել է 
արտասահմանից, դուրս է գրվել ստացիոնար բուժհաստատությունից, ազատվել է ազատազրկման 
հիմնարկությունից), համապատասխան փաստաթղթերի (սահմանի հատման մասին գրառում 
անձնագրում, տեղեկանք ստացիոնար բուժհաստատությունից, տեղեկանք ազատազրկման 
հիմնարկությունից ազատվելու վերաբերյալ) ներկայացման դեպքում նրան հատուկ ցուցակում 
կգրանցի տեղամասային ընտրական հանձնաժողովը և ընտրողների ցուցակին կկցի ներկայացված 
փաստաթղթերի ֆոտոպատճենները: 

Այն դեպքում, եթե ընտրողի կողմից ներկայացված Վրաստանի քաղաքացու անձը հաստատող 
վկայականում/անձնագրում չի նշված գրանցման հասցեն, տեղամասային ընտրական 
հանձնաժողովի նախագահը կապվում է ԿԸՀ-ի թեժ գծի հետ: 

2021 ԹՎԱԿԱՆԻ ՄՈՒՆԻՑԻՊԱԼԻՏԵՏԻ ՄԱՐՄԻՆՆԵՐԻ 
ԸՆՏՐՈՒԹՅՈՒՆՆԵՐԻՆ ԱՆՎԱՍԱՅԼԱԿԻՑ ՕԳՏՎՈՂ ԸՆՏՐՈՂԻ 
ՄԱՍՆԱԿՑՈՒԹՅԱՆ ԺԱՄԱՆԱԿԱՎՈՐ ԿԱՐԳԸ
(Ընտրական օրենսգիրք՝ հոդված 2001)

Անվասայլակից օգտվող ընտրողն իրավազոր է ընտրություններին մասնակցել համապատասխան 
մեծամասնական ընտրատարածքի տարածքում առկա ցանկացած հարմարեցված ընտրական 
տեղամասում, ինչի համար քվեարկության օրվանից առնվազն 6 օր առաջ (26 սեպտեմբերի) գրավոր 
կամ հեռախոսային բանավոր դիմումով պետք է դիմի ընտրատարածքային կամ տեղամասային 
ընտրական հանձնաժողովին։ 

Համապատասխան ընտրական հանձնաժողովի իրավազոր անձը ընտրողի դիմումը գրանցում է 
գրանցամատյանում և դիմումի ընդունումը վավերացնում ստորագրությամբ։ Գրավոր դիմումի մեջ 
պետք է նշված լինի ընտրողի անձնական համարը։ Հեռախոսային բանավոր դիմում ընդունելու 
դեպքում համապատասխան ընտրական հանձնաժողովի իրավազոր անձը գրանցամատյանում 
պետք է նշի հեռախոսային հաղորդագրությունը ստանալու ճշգրիտ ժամանակը, հեռախոսահամարը, 
ընտրողի անունը, ազգանունը, նրա անձնական համարը և այն հարմարեցված ընտրական 
տեղամասի համարը, որտեղ նա պահանջում է մասնակցել ընտրությունների։ Հեռախոսային 
բանավոր դիմումի ընդունումը հանձնաժողովի իրավազոր անձը ստորագրությամբ վավերացնում 
է գրանցամատյանում։ 

ՈՒՇԱԴՐՈՒԹՅՈ՛ՒՆ

Անվասայլակից օգտնող ընտրողի կողմից տեղամասային ընտրական հանձնաժողովին 
դիմելու դեպքում, ընտրողի մասին տեղեկությունները, քվեարկության օրվանից ոչ ուշ, քան 
6 օր առաջ (26 սեպտեմբերի) տեղամասային ընտրական հանձնաժողովը պետք է փոխանցի 
ընտրատարածքային ընտրական հանձնաժողովին։  

Տեղամասային ընտրական հանձնաժողովի անդամները, ընտրական սուբյեկտների 
ներկայացուցիչները և դիտորդներն իրավունք ունեն վերստուգել անվասայլակից օգտվող 
ընտրողների՝ հարմարեցված ընտրական տեղամասում քվեարկելու պահանջի հիմնավորությունը 
և մինչև ընտրությունների օրը ցանկացած ժամանակ տեղամասային ընտրական 
հանձնաժողովի առջև դնել այս ընտրողներին համապատասխան հատուկ ցուցակում ընդգրկելու 
նպատակահարմարության հարցը։ 

Ընտրատարածքային ընտրական հանձնաժողովը համապատասխան տեղամասային ընտրական 
հանձնաժողովներից ստացած, այդ թվում, ընտրողների՝ համապատասխան հատուկ ցուցակում 
ընդգրկելու նպատակահարմարության հարցի հետ կապված ստացած տեղեկությունների և, 
նաև՝ իր ձեռքի տակ եղած տվյալների հիման վրա, քվեարկության օրվանից ոչ ուշ, քան 6 օր 
առաջ (29 սեպտեմբերի), կազմում է և կարգադրությամբ հաստատում հարմարեցված ընտրական 
տեղամասերի ընտրողների ցուցակը և նույն հանձնաժողովի նախագահի և քարտուղարի 
ստորագրություններով անհապաղ փոխանցում համապատասխան տեղամասային ընտրական 
հանձնաժողովին (հանրային տեղեկությունների համար հատկացված տարբերակը (պատի ցուցակ))։ 

ՈՒՇԱԴՐՈՒԹՅՈ՛ՒՆ

Հարմարեցված ընտրական տեղամասում ընտրողների հատուկ ցուցակի՝ ընտրատարածքային 
ընտրական հանձնաժողովի կողմից տեղամասային ընտրական հանձնաժողովին փոխանցված 
հանրային տեղեկությունների համար հատկացված տարբերակը (առանց լուսանկարի) 
անհապաղ կերպով փակցվում է տեղամասային ընտրական հանձնաժողովի (քվեարկության) 
շենքերում աչքի ընկնող տեղում։

Քվեարկությունից ոչ ուշ, քան 12 ժամ առաջ, ընտրատարածքային ընտրական հանձնաժողովը 
համապատասխան տեղամասային ընտրական հանձնաժողովին է փոխանցում հարմարեցված 
ընտրական տեղամասի ընտրողների հատուկ ցուցակի ընտրական հանձնաժողովի համար 
հատկացված տարբերակը (սեղանին դնելու ցուցակը)։  

ՈՒՇԱԴՐՈՒԹՅՈ՛ՒՆ

Հարմարեցված ընտրական տեղամասում ընտրողների հատուկ ցուցակի՝ ընտրատարածքային 
ընտրական հանձնաժողովի կողմից տեղամասային ընտրական հանձնաժողովին փոխանցված 
հանրային տեղեկությունների համար հատկացված տարբերակը (առանց լուսանկարի) անհապաղ 
կերպով փակցվում է տեղամասային ընտրական հանձնաժողովի (քվեարկության) շենքերում աչքի 
ընկնող տեղում։

Քվեարկությունից ոչ ուշ, քան 12 ժամ առաջ, ընտրատարածքային ընտրական հանձնաժողովը 
համապատասխան տեղամասային ընտրական հանձնաժողովին է փոխանցում հարմարեցված 
ընտրական տեղամասի ընտրողների հատուկ ցուցակի ընտրական հանձնաժողովի համար 
հատկացված տարբերակը (սեղանին դնելու ցուցակը)։

Հարմարեցված ընտրական տեղամասի ընտրողների հատուկ ցուցակում մուտքագրվում են ընտրողի 
մասին նույն տվյալները, որոնք առկա են ընտրողների միասնական ցուցակում և լրացուցիչ նշվում 
է տվյալ ընտրողի կարգային համարը ընտրողների միասնական ցուցակում։

Հարմարեցված ընտրական տեղամասի ընտրողների հատուկ ցուցակում անվասայլակից 
օգտնող ընտրողին ընդգրկելու դեպքում, համապատասխան ընտրատարածքային ընտրական 
հանձնաժողովը տեղեկություն է տրամադրում այն տեղամասային ընտրական հանձնաժողովին, 
որի տեղամասի ընտրողների ցուցակում գրանցված ընտրողը ընդգրկվել է հատուկ ցուցակի մեջ։ 
Նման դեպքում տեղամասային ընտրական հանձնաժողովը ընտրողների միասնական ցուցակում 
ընտրողի ազգանվան երկայնքով «փաստացի վիճակ» սյունակում անում է գրառում՝ «սայլակից 
օգտնվող»։ Գրառումը վավերացվում է տեղամասային ընտրական հանձնաժողովի նախագահի և 
հանձնաժողովի քարտուղարի ստորագրություններով։ 

ՇՐՋԻԿ (ՏԵՂԱՓՈԽՎՈՂ) ՔՎԵԱՏՈՒՓԻ ՑՈՒՑԱԿԻ ՁԵՎԱՎՈՐՄԱՆ ԿԱՐԳԸ
(Ընտրական օրենսգիրք` հոդված 33, հոդված 34, հոդված 66.6)

Շրջիկ (տեղափոխվող) քվեատուփի ցուցակի ձևավորման համար պատասխանատու է 
տեղամասային ընտրական հանձնաժողովը: Շրջիկ (տեղափոխվող) քվեատուփի ցուցակը կազմվում 
է ընտրողների միասնական և հատուկ ցուցակների հիման վրա:

Ընտրողին շրջիկ (տեղափոխվող) քվեատուփի ցուցակի մեջ ընդգրկում են, եթե. 

u	առողջական վիճակի պատճառով չի կարող գնալ քվեարկության շենք (նման ընտրողների 
թիվը չպետք է գերազանցի ընտրական տեղամասում ընտրողների ընդհանուր ցուցակի մեջ 

առկա ընտրողների 3 տոկոսը: Նշված քանակը լրանալուց հետո, տեղամասային ընտրական 
հանձնաժողովի նախագահը պարտավոր է յուրաքանչյուր նոր մտից դիմումի մասին 
անհապաղորեն տեղեկացնել ընտրատարածքային ընտրական հանձնաժողովին և սպասել 
համապատասխան ցուցումների), 

u	գտնվում է ընտրական տեղամասի տարածքում, սակայն դժվար հասանելի վայրում (այսպիսի 
դեպքում երաշխավորվում է խորհրդատվություն անցնել ընտրատարածքային ընտրական 
հանձնաժողովի մոտ), 

ՈՒՇԱԴՐՈՒԹՅՈ՛ՒՆ

Շրջիկ (տեղափոխվող) քվեատուփի միջոցով քվեարկելու պահանջով ընտրողը տեղամասային 
ընտրական հանձնաժողովին դիմում է գրավոր կամ հեռախոսային բանավոր դիմումով 
քվեարկության օրվանից գոնե 2 օր առաջ (29 սեպտեմբերի): 

Ընտրողի գրավոր դիմումի մեջ պետք է նշվի ընտրողի անձնական համարը: Այս դիմումի 
ընդունումը հանձնաժողովի քարտուղարը ստորագրությամբ հաստատում է գրանցամատյանում: 

Հեռախոսային բանավոր դիմում ընդունելու դեպքում հանձնաժողովի քարտուղարը 
գրանցամատյանում նշում է հեռախոսային հաղորդագրությունը ստանալու ճշգրիտ 
ժամանակը, հեռախոսահամարը, ընտրողի անունը, ազգանունը, անձնական համարը և այն 
հասցեն, ուր ընտրողը պահանջում է տանել շրջիկ (տեղափոխվող) քվեատուփը: Հեռախոսային 
բանավոր դիմումի ընդունումը հանձնաժողովի քարտուղարը ստորագրությամբ հաստատում 
է գրանցամատյանում:

Եթե այն հասցեն, ուր ընտրողը պահանջում է տանել շրջիկ (տեղափոխվող) քվեատուփը, դուրս 
է այն ընտրական տեղամասի տարածքի սահմաններից, որտեղ հաշվառված է ընտրողը, նրան 
պարզաբանում են, որ ինքը չի ընդգրկվում տվյալ տեղամասի շրջիկ (տեղափոխվող) քվեատուփով 
քվեարկողների ցուցակի մեջ:   

u	բուժման նպատակով պառկած է հիվանդանոցում կամ այլ ստացիոնար բուժհաստատությունում, 
և այդտեղ չի բացվում ընտրական տեղամաս (քվեարկության օրը ստացիոնար 
բուժհաստատությունում գտնվող ընտրողի մասին տեղեկությունը ընտրատարածքային 
ընտրական հանձնաժողովը քվեարկության օրվանից ոչ ուշ, քան 2 օր առաջ փոխանցում է 
տեղամասային ընտրական հանձնաժողովին),

u	գտնվում է վարչական կալանքի մեջ,

u	գտնվում է կալանքի մեջ,

u	զինծառայող է, ծառայում է պետական սահմանի վրա տեղակայված զորամասում կամ 
սահմանային ոստիկանության բաժնում, որը ընտրատեղամասից հեռու է գտնվում, 

u	ծառայում է Վրաստանի պաշտպանության նախարարության, Վրաաստանի ներքին գործերի 
նախարարության, Վրաստանի արդարադատության նախարարության համակարգի մեջ  
ընդգրկված պետական ենթագերատեսչային հաստատության` Հատուկ պատիժների 
իրականացման, Վրաստանի պետական անվտանգության ծառայության, Վրաստանի 
հետախուզական ծառայության և Պետական պահպանության հատուկ ծառայության 
զինծառայող է կամ հատուկ կոչում ունեցող անձ է, որի աշխատանքային պայմանները կամ 
առողջական վիճակը պահանջում են, որ նա ընտրությունների օրը լինի գրանցման վայրից այլ 
հասցեում, որը պատկանում է այլ ընտրատարածքի: 

u	Ծառայում է Վրաստանի արդարադատության նախարարության համակարգի մեջ մտնող 
պետական ենթագերատեսչային հաստատությունում` Հատուկ պատիժների իրականացման 
ծառայությունում և աշխատանքային պայմանների պատճառով չի կարող լքել աշխատատեղը, 

ՈՒՇԱԴՐՈՒԹՅՈ՛ՒՆ

Շրջիկ (տեղափոխվող) քվեատուփի ցուցակում ընդգրկվելիք ընտրողների մասին 
տեղեկատվությունը անհապաղորեն պետք է փակցվի քվեարկության շենքում աչքի ընկնող 
տեղում:  

Շրջիկ (տեղափոխվող) քվեատուփի ցուցակի մեջ (սեղանի ցուցակի մեջ) ընդգրկվում են ընտրողի 
մասին նույն տվյալները, որոնք կան ընտրողների ընդհանուր ցուցակի մեջ, բացառությամբ նրա 

լուսանկարի, և լրացուցիչ նշվում է նրա կարգային համարը ընտրողների միասնական կամ հատուկ 
ցուցակում: 

Շրջիկ (տեղափոխվող) քվեատուփի ցուցակի հանրային տեղեկատվության համար հատկացված 
տարբերակը (պատի ցուցակը, որն ընդգրկում է շրջիկ (տեղափոխվող) քվեատուփի ցուցակի սեղանի 
տարբերակի նույն տվյալները, բացառությամբ ընտրողի անձնական համարի), այն կազմելուն պես, 
փակցվում է քվեարկության շենքում, բոլորի համար տեսանելի տեղում: 

Շրջիկ (տեղափոխվող) քվեատուփի ցուցակը (պատի և սեղանի) վավերացվում է տեղամասային 
ընտրական հանձնաժողովի նախագահի և հանձնաժողովի քարտուղարի ստորագրություններով:

ՈՒՇԱԴՐՈՒԹՅՈ՛ՒՆ

Շրջիկ (տեղափոխվող) քվեատուփի ցուցակի մեջ ընտրողին ընդգրկելու դեպքում, ընտրողների 
միասնական և հատուկ ցուցակներում նրա ազգանվան դիմաց, «Փաստացի վիճակ» սյունակում 
պետք է արվի գրառում` «Շրջիկ (տեղափոխվող) քվեատուփ», իսկ միասնական ցուցակի 
պատին փակցնելու և սեղանի տարբերակներում` համապատասխան տեղում ստորագրում են 
տեղամասային ընտրական հանձնաժողովի նախագահը և հանձնաժողովի քարտուղարը: 

Տեղամասային ընտրական հանձնաժողովի անդամները, ընտրական սուբյեկտների 
ներկայացուցիչները և դիտորդներն իրավունք ունեն վերստուգել շրջիկ (տեղափոխվող) 
քվեատուփի միջոցով քվեարկել պահանջելու հիմնավոր լինելը, և մինչև ընտրությունների 
օրը, ցանկացած ժամանակ տեղամասային ընտրական հանձնաժողովին ներկայացնել 
համապատասխան անձանց` շրջիկ (տեղափոխվող) քվեատուփի ցուցակում ընդգրկելու 
նպատակահարմարության հարցը: Տվյալ հարցի հետ կապված որոշումն ընդունում է 
տեղամասային ընտրական հանձնաժողովը:   

ԸՆՏՐՈՂԻ ԹԵՐԹԻԿ
(Ընտրական օրենսգիրք` հոդված 35)

Տեղամասային ընտրական հանձնաժողովն իրավազոր է քվեարկության օրվանից ոչ ուշ, քան 2 օր

առաջ (30 սեպտեմբերի) ընտրական տեղամասի տարածքում հաշվառված և ընտրողների 
ընդհանուր ցուցակի մեջ ընդգրկված բոլոր ընտրողներին փոխանցել ընտրատարածքային 
ընտրական հանձնաժողովից ստացած ընտրողների թերթիկները:

Տեղամասային ընտրական հանձնաժողովի անդամները հանձնաժողովի քարտուղարին պետք է 
վերադարձնեն ընտրողների այն թերթիկները, որոնք չեն կարողացել բաժանել ընտրողներին:

ՈՒՇԱԴՐՈՒԹՅՈ՛ՒՆ

Ընտրողի թերթիկ չստանալը քվեարկության մասնակցելու իրավունքի սահմանափակման 
հիմք չէ: 

Գլուխ II.  ԸՆՏՐԱԿԱՆ ՓԱՍՏԱԹՂԹԵՐԻ 
ՍՏԱՑՈՒՄԸ, ՔՎԵԱՐԿՈՒԹՅԱՆ ՇԵՆՔԻ 
ԿԱԶՄԱԿԵՐՊՈՒՄԸ

ԸՆՏՐԱՏԱՐԱԾՔԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻՑ ԸՆՏՐԱԿԱՆ 
ՓԱՍՏԱԹՂԹԵՐԻ, ՔՎԵԱՐԿՈՒԹՅԱՆ ՀԱՄԱՐ ԱՆՀՐԱԺԵՇՏ  ՊԱՐԱԳԱՆԵՐԻ  
ԵՎ ՆՅՈՒԹԵՐԻ  ՍՏԱՑՈՒՄԸ

Տեղամասային ընտրական հանձնաժողովը քվեարկության նախապատրաստման և նրա 
անցկացման նպատակով ընտրատարածքային ընտրական հանձնաժողովից ստանում է. 

Ընտրական փաստաթղթեր.

u	միասնական ընտրացուցակի վեջնական տարբերակը (պատի և սեղանի),

u	ընտրողների հատուկ ցուցակ (պատի և սեղանի),
u	շրջիկ (տեղափոխվող) քվեատուփի ցուցակի (պատի և սեղանի) ձևաթղթեր,
u	ընտրողների թերթիկներ,
u	քվեաթերթիկների նոթատետրեր,

u	հատուկ ծրարներ,
u	քվեարկության օրվա գործավարության մատյանը (այսպես կոչված թելակարված գիրք),
u	ստուգողական թերթեր,
u	քվեարկության արդյունքների ամփոփիչ արձանագրություններ և ուղղումներ անելու 

արձանագրությունների ձևաթղթեր, 
u	 քվեարկության արդյունքների ցուցադրական արձանագրություններ: 

Ընտրական պարագաներ.

u	հիմնական և շրջիկ (տեղափոխվող) թափանցիկ քվեատուփեր,

u	քվեատուփերի կնիքներ,

u	քվեատուփերի ճեղքի կնիքներ,

u	քվեարկության խցիկներ (անհրաժեշտության դեպքում պետք է նախատեսվի սահմանափակ 
հնարավորություն ունեցող անձանց համար հարմարեցված քվեախցիկ), 

u	նշմարման հեղուկ և նշմարումը ստուգող հատուկ սարք (ուլտրամանուշակագույն լապտեր),

u	տեղամասային ընտրական հանձնաժողովի կնիքը,

u	գրանցումն իրականացնողների կնիքները (գրանցումն իրականացնողների քանակին 
համապատասխան),

u	պատճենահան սարք,

u	դյուրակիր համակարգիչներ (հնարավորության սահմաններում),

u	թանաքի բարձիկներ, 

u	խոշորացնող ոսպնյակ` տեսողության խնդիրներ ունեցող ընտրողների համար, և հատուկ 
շրջանակ/ձև` տեսողությունից զուրկ ընտրողների համար: 

Ընտրությունների անցկացման համար անհրաժեշտ այլ նյութեր.

u	կուսակցական ցուցակներ,

u	թեկնածուների ցուցակներ,

u	քվեաթերթիկների լրացման հրահանգ,

u	քաղվածք Օրենքից, թե որ դեպքում է քվեաթերթիկն անվավեր,

u	ընտրական փաստաթղթերի փաթեթավորման ծրարներ:

ԸՆՏՐԱԿԱՆ ՓԱՍՏԱԹՂԹԵՐԻ, ԱՆՀՐԱԺԵՇՏ ՊԱՐԱԳԱՆԵՐԻ ԵՎ 
ՆՅՈՒԹԵՐԻ   ՀԱՆՁՆՄԱՆ-ԸՆԴՈՒՆՄԱՆ  ԱԿՏԸ
(Ընտրական օրենսգիրք` հոդված 27.1.դ, հոդված 63.9,10)

Տեղամասային ընտրական հանձնաժողովի նախագահը ընտրատարածքային ընտրական 
հանձնաժողովից ընտրական փաստաթղթեր/պարագաներ ստանալու համար պատասխանատու 
անձն է: Հանձնաժողովի նախագահն անձամբ է պատասխանատու քվեաթերթիկների, հատուկ 
ծրարների, հանձնաժողովի կնիքների, ամփոփիչ արձանագրությունների և այլ ընտրական 
փաստաթղթերի պահման և ըստ նշանակման տրամադրման համար: 

ՈՒՇԱԴՐՈՒԹՅՈ՛ՒՆ

Ընտրատարածքային ընտրական հանձնաժողովը քվեարկությունը սկսվելուց ոչ ուշ, քան 
12 ժամ առաջ տեղամասային ընտրական հանձնաժողովներին փոխանցում է ընտրական 
հանձնաժողովների համար հատկացված ճշգրտված ցուցակների վերջնական տարբերակները, 
քվեաթերթիկները և հատուկ ծրարները:

Ընտրատարածքային ընտրական հանձնաժողովի կողմից տեղամասային ընտրական 
հանձնաժողովին քվեաթերթիկները և հատուկ ծրարները փոխանցելիս` երկու օրինակով կազմվում 
է հանձնման-ընդունման ակտ, որում նշվում է. 

u	դրանք փոխանցող և ընդունող հանձնաժողովների անվանումները,

u	հատուկ ծրարների թիվը,

u	քվեաթերթիկների տեսակը,

u	քվեաթերթիկների նոթատետրերի թիվը (դրանց համարների և քվեաթերթիկների համարների 
մատնանշմամբ),

u	դրանք հատկացնող և ընդունող անձանց ինքնությունը:

ՈՒՇԱԴՐՈՒԹՅՈ՛ՒՆ

Մինչև ընդունման-հանձնման ակտի ձևակերպումը ընդունող և հատկացնող անձինք ստուգում 
են քվեաթերթիկների տվյալների ճշտությունը և քվեաթերթիկների ու հատուկ ծրարների 
քանակի համապատասխանությունը ընդունման-հանձնման ակտում տեղ գտած տվյալների 
հետ: Դրանից հետո քվեաթերթիկները կրկին կնքվում են, ինչը կողմերը հավաստում են 
ստորագրություններով:

Ընդունման-հանձնման ակտը ստորագրում են ընտրական փաստաթղթերը հատկացնող և 
ընդունող անձինք: Ակտի մեկ օրինակը մնում է ընտրատարածքային ընտրական հանձնաժողովում, 
երկրորդը` փոխանցվում է տեղամասային ընտրական հանձնաժողովին: Ընդունման-հանձնման 
ակտը տեղամասային ընտրական հանձնաժողովի քարտուղարը գրանցում է գրանցամատյանի 
մտից փաստաթղթերի բաժնում: Ընդունման-հանձնման ակտը հանրային տեղեկատվություն է:

ՔՎԵԱՐԿՈՒԹՅԱՆ ՇԵՆՔԻ ԿԱՀԱՎՈՐՈՒՄԸ
(Ընտրական օրենսգիրք` հոդված 58.4,5)

Տեղամասային ընտրական հանձնաժողովի անդամները պարտավոր են, քվեարկության 
ընթացակարգերի անցկացման նպատակով, Օրենքով սահմանված կանոնների պահպանմամբ, 
քվեարկության սկզբից առնվազն մեկ օր առաջ (1 հոկտեմբերի) կահավորել քվեարկության շենքը: 
Տեղամասային ընտրական հանձնաժողովը պետք է կահավորի. 

u	ընտրողների գրանցման սեղանները,
u	սեղան` հատուկ ծրարների համար (պետք է դրված լինի քվեատուփին մոտ), 
u	սարքին, չկնքված քվեատուփեր,
u	յուրաքանչյուր 500 ընտրողի համար առնվազն մեկ քվեախցիկ։ 

Քվեարկության շենքում թափանցիկ քվեատուփը բոլորի համար տեսանելի տեղում այնպես պետք 
է լինի տեղադրված, որ ընտրողն, առանց խոչընդոտի, մոտենա նրան և հատուկ ծրարը նրա մեջ 
գցելուց հետո, անհապաղորեն հեռանա ընտրատեղամասից: 

Քվեարկության շենքում բոլորի համար տեսանելի տեղում պետք է փակցված լինեն. 

u	միասնական ընտրացուցակի հանրային տեղեկատվության համար հատկացված տարբերակը 
(պատի ցուցակ),

u	ընտրողների հատուկ ցուցակի (այսպիսինի գոյության դեպքում) հանրային տեղեկատվության 
համար հատկացված տարբերակը (պատի ցուցակ),

u	շրջիկ (տեղափոխվող) քվեատուփի (այսպիսինի գոյության դեպքում) հանրային 
տեղեկատվության համար հատկացված տարբերակը (պատի ցուցակ),

u	կուսակցական ցուցակները,

u	թեկնածուների ցուցակները,

u	ԿԸՀ-ի կողմից սահմանված` քվեաթերթիկների լրացման կարգը,

u	քաղվածք Օրենքից, թե որ դեպքում է քվեաթերթիկն անվավեր,

u	քվեարկության արդյունքների ցուցադրական արձանագրությունները: 

ՈՒՇԱԴՐՈՒԹՅՈ՛ՒՆ

Եթե քվեաթերթիկի մեջ ներառված որևէ ընտրական սուբյեկտ այլևս չի մասնակցում 
ընտրություններին, այդ մասին հայտարարություն պետք է փակցվի բոլորի համար տեսանելի 
տեղում` քվեարկության շենքում, և գաղտնի քվեախցիկներում: 



ՄԱՍ III

ՏԵՂԱՄԱՍԱՅԻՆ ԸՆՏՐԱԿԱՆ ՀԱՆՁՆԱԺՈՂՈՎԻ 

ԳՈՐԾՈՒՆԵՈՒԹՅՈՒՆԸ ՔՎԵԱՐԿՈՒԹՅԱՆ ՕՐԸ  

ԳԼՈՒԽ I.  ԸՆՏՐԱԿԱՆ ՏԵՂԱՄԱՍԸ ԲԱՑԵԼԸ, 
ՄԻՆՉԵՎ ՔՎԵԱՐԿՈՒԹՅՈՒՆՆ 
ՍԿՍԵԼՆ ԱՆՑԿԱՑՎԵԼԻՔ 
ԸՆԹԱՑԱԿԱՐԳԵՐԸ

ԸՆՏՐԱԿԱՆ ՏԵՂԱՄԱՍԸ ԲԱՑԵԼԸ
(Ընտրական օրենսգիրք` հոդված 61.1)

Ընտրատեղամասը բացվում է քվեարկության օրը, ժամը 700-ին: 

ՈՒՇԱԴՐՈՒԹՅՈ՛ՒՆ

Եթե պարզվում է, որ այդ պահի համար տեղամասային ընտրական հանձնաժողովի 
անդամների թիվը պակաս է իննից, տվյալ տեղեկությունն անհապաղորեն հաղորդվում է 
վերադաս ընտրատարածքային ընտրական հանձնաժողովին, որն անհապաղորեն կայացնում 
է համապատասխան որոշում: 

Տեղամասային ընտրական հանձնաժողովի անդամները պարտավոր են քվեարկության օրվա 
ընթացքում կրել իրենց համար հատկացված հատուկ համազգեստ: Տվյալ պահանջի չկատարումը 
վերադաս ընտրական հանձնաժողովի կողմից կքննարկվի որպես կարգապահական խախտում, և 
կարգապահական պատասխանատվության ենթարկման հիմք կհանդիսանա: 

ՔՎԵԱՐԿՈՒԹՅԱՆ ՇԵՆՔՈՒՄ ՆԵՐԿԱ ԳՏՆՎԵԼՈՒ ԻՐԱՎՈՒՆՔ ՈՒՆԵՑՈՂ ԱՆՁԻՆՔ
(Ընտրական օրենսգիրք` հոդված 8.16, 17, հոդված 39.3,6, հոդված 42.1, հոդված 44.5)

Քվեարկության շենքում ներկա գտնվելու իրավունք ունեն. 

u	տեղամասային ընտրական հանձնաժողովի անդամները,

u	վերադաս ընտրական հանձնաժողովի անդամները/ներկայացուցիչները,

u	համապատասխան տեղամասային ընտրական հանձնաժողովում գրանցված միևնույն 
ընտրական սուբյեկտի ոչ ավելի, քան 1 ներկայացուցիչ, 

u	գրանցված տեղական դիտորդական կազմակերպության դիտորդները (ոչ ավելի, քան 
միևնույն տեղական դիտորդական կազմակերպության 1 դիտորդ),

u	գրանցված միջազգային կազմակերպության դիտորդները (ոչ ավելի, քան միևնույն 
միջազգային կազմակերպության 2 դիտորդ (հնարավոր է, որ նրանց ուղեկցի թարգմանիչ),

u	լրատվամիջոցների հավատարմագրված ներկայացուցիչները (միևնույն մամուլի և 
զանգվածային լրատվության այլ միջոցի ոչ ավելի, քան 2 ներկայացուցիչ):

ՈՒՇԱԴՐՈՒԹՅՈ՛ՒՆ

Քվեարկության շենքում ներկա գտնվելու իրավունք ունեցող բոլոր անձինք անպայման պետք 
է կրեն իրենց ով լինելը և կարգավիճակը մատնանշող կրծքանշան (վկայական): 

Ընտրական սուբյեկտի (ընտրություններին մասնակցող կուսակցություն/ընտրողների 
նախաձեռնող խումբ) ներկայացուցիչն ընտրական սուբյեկտին ներկայացնում է միայն այն 
ընտրական հանձնաժողովի հետ հարաբերության մեջ, որում նա ունի գրանցում: 

ԴԻՏՈՐԴԻ, ԸՆՏՐԱԿԱՆ ՍՈՒԲՅԵԿՏԻ ԵՎ ԶԱՆԳՎԱԾԱՅԻՆ 
ԼՐԱՏՎԱՄԻՋՈՑԻ ՆԵՐԿԱՅԱՑՈՒՑՉԻ ԻՐԱՎԱԿԱՆ ՎԻՃԱԿԸ       
(Ընտրական օրենսգիրք` հոդված 8.25, հոդված 41, հոդված 42.5)

Դիտորդը, ընտրական սուբյեկտի ներկայացուցիչը քվեարկության օրը օգտվում են Վրաստանի 
ընտրական օրենսգրքի 41-րդ հոդվածով սահմանված լիազորություններից, այդ թվում, նա 
իրավունք ունի.

u	քվեարկության օրը ցանկացած ժամանակ գտնվել քվեարկության շենքում, առանց 
սահմանափակման տեղաշարժվել ընտրական տեղամասի տարածքում և ազատ, առանց 
խոչընդոտի դիտարկել քվեարկության գործընթացի բոլոր փուլերը ցանկացած տեղից,

u	դիտարկել քվեարկության օրը բողոքների գրանցման գործընթացը,

u	քվեարկության օրը ցանկացած ժամանակ փոխարինել իրեն ներկայացնող կազմակերպության 
այլ գրանցված ներկայացուցչի: 

Դիտորդը, ընտրական սուբյեկտի ներկայացուցիչը, մամուլի և զանգվածային լրատվամիջոցի 
ներկայացուցիչն իրավունք չունի. 

u	միջամտել ընտրական հանձնաժողովի գործառույթներին և գործունեությանը,

u	ներգործել ընտրողների ազատ կամարտահայտման վրա,

u	քարոզել ընտրողին որևէ ընտրական սուբյեկտի օգտին կամ ի վնաս որևէ ընտրական 
սուբյեկտի,

u	կրել որևէ ընտրական սուբյեկտի խորհրդանշանը և նշանը,

u	քվեարկության օրը քվեարկության շենքում գտնվել առանց կրծքանշանի,

u	խախտել «Վրաստանի ընտրական օրենսգիրք» Վրաստանի օրգանական օրենքի այլ պահանջներ։ 

ՈՒՇԱԴՐՈՒԹՅՈ՛ՒՆ

Դիտորդը, ընտրական սուբյեկտի ներկայացուցիչը, մամուլի և զանգվածային լրատվամիջոցների 
ներկայացուցիչը, առանց ընտրական գործընթացին խանգարելու, կարող է քվեարկության շենքում 
իրականացնել լուսանկարահանում և տեսանկարահանում, բացառությամբ այն դեպքերի, երբ 
նրա կողմից կատարվում է քվեախցիկի կամ ընտրողների սեղանի ցուցակի նկարահանում: 

Թույլ չի տրվում դիտորդի, ընտրական սուբյեկտի ներկայացուցչի, մամուլի և զանգվածային 
լրատվության միջոցի ներկայացուցչի կողմից ընտրողների սեղանի ցուցակում գրանցված 
ընտրողի տվյալները մշակում (այդ թվում հավաքում, մուտքագրում, պահում), օգտագործում, 
բացահայտում, փոխանցում կամ/և տարածում․ նրանք իրավունք ունեն դիտարկել ընտրողների 
սեղանի ցուցակներում ընտրողների գրանցման, քվեաթերթիկների տրամադրման և դրանց 
վավերացման գործընթացը: 

ԸՆՏՐԱԿԱՆ ՏԵՂԱՄԱՍԸ ԲԱՑՎԵԼՈՒՑ ՄԻՆՉԵՎ ՔՎԵԱՐԿՈՒԹՅՈՒՆՆ 
ՍԿՍՎԵԼՆ ԱՆՑԿԱՑՎԵԼԻՔ ԸՆԹԱՑԱԿԱՐԳԵՐԸ
(Ընտրական օրենսգիրք` հոդված 61, հոդված 62)

Ընտրատեղամասը բացվելուց մինչև քվեարկությունը սկսվելն ընթացակարգերն անց են կացվում 
հետևյալ հաջորդականությամբ:

I 	Ընտրական տեղամասը բացվելուն պես բացվում է քվեարկության օրվա գործավարության 
մատյան: 

Տեղամասային ընտրական հանձնաժողովի նախագահը ընտրական տեղամասը բացվելուն պես, 
քվեարկության օրվա գործավարության մատյանը փոխանցում է տեղամասային ընտրական 
հանձնաժողովի քարտուղարին: Հանձնաժողովի քարտուղարը պարտավոր է հանձնաժողովի 
նախագահի հետ մեկտեղ գրանցել քվեարկության օրվա բոլոր ընտրական ընթացակարգերը և նշել 
դրանց իրականացման ժամանակը:

Քվեարկության օրվա գործավարության մատյանի առաջին էջում հանձնաժողովի քարտուղարը 
գրանցում է քվեարկության շենքում գտնվող հանձնաժողովի բոլոր անդամների անունները 
և ազգանունները (նրանց ընտրող/նշանակող սուբյեկտների մատնանշմամբ), ինչպես նաև 
քվեարկության շենքում գտնվելու իրավունք ունեցող բոլոր այլ անձանց անուններն ու ազգանունները 
(նրանց ներկայացնող կազմակերպության կամ ընտրական սուբյեկտի մատնանշմամբ) և 
ստորագրությամբ վավերացնել է տալիս նրանց: 

Քվեարկության օրվա գործավարության մատյանի 2-րդ, իսկ անհրաժեշտության դեպքում նաև՝ 10-
րդ և հաջորդ էջերում, հանձնաժողովի քարտուղարը գրանցում է քվեարկության շենքը բացվելուց 
հետո քվեարկության շենք ներկայացած հանձնաժողովի անդամի, քվերակության շենքում գտնվելու 



24 ՄՈՒՆԻՑԻՊԱԼԻՏԵՏԻ ՄԱՐՄԻՆՆԵՐԻ 2021 ԹՎԱԿԱՆԻ ԸՆՏՐՈՒԹՅՈՒՆՆԵՐ

իրավունք ունեցող անձանց տվյալները, նրանց` ընտրական տեղամաս մուտք գործելու ժամանակի 
մատնանշմամբ և ստորագրությամբ վավերացնել է տալիս նրանց: 

II  Տեղամասային ընտրական հանձնաժողովի նախագահը ստուգում է կնքված փաթեթների 
ամբողջականությունը, որոնցում տեղադրված են հանձնաժողովի հատուկ կնիքը և գրանցում 
իրականացնողի կնիքները և բացում է դրանք (հանձնաժողովի քարտուղարը քվեարկության 
օրվա գործավարության մատյանում նշում է կնիքների համարները): 

III  Տեղամասային ընտրական հանձնաժողովի նախագահը հանձնաժողովի անդամների միջև 
գործառույթների բաշխման նպատակով վիճակահանություն է անցկացնում:

Տեղամասային ընտրական հանձնաժողովի անդամների միջև բաշխվելիք գործառույթներն են.

u	ընտրողների գրանցում իրականացնող հանձնաժողովի անդամ (առնվազն մեկ գրանցող 
յուրաքանչյուր 300 ընտրողի հաշվով),

u	շրջիկ (տեղափոխվող) քվեատուփը տանող հանձնաժողովի 2 անդամ (անհրաժեշտության 
դեպքում): 

u	ընտրողների հոսքը կարգավորող հանձնաժողովի անդամ,

u	քվեատուփը և հատուկ ծրարները հսկող հանձնաժողովի անդամ,

Վիճակահանությանը չեն մասնակցում հանձնաժողովի նախագահը/հանձնաժողովի 
նախագահի տեղակալը/հանձնաժողովի քարտուղարը: 

Տեղամասային ընտրական հանձնաժողովի նախագահը, մինչև վիճակահանության անցկացումը, 
տեղամասային ընտրական հանձնաժողովի անդամների թիվը պետք է համեմատի բաշխվելիք 
գործառույթների թվին:

Եթե պարզվի, որ վիճակահանության ժամանակ ներկա գտնվող հանձնաժողովի անդամների թիվը 
բաշխվելիք գործառույթներից. 

u	1-ով պակաս է` նվազեցվում է ընտրողներին գրանցում իրականացնող հանձնաժողովի 
անդամների թիվը, 

u	2-ով պակաս է` ընտրողների գրանցում իրականացնող հանձնաժողովի անդամների թվի 
նվազեցման հետ մեկտեղ, հանձնաժողովի նախագահի տեղակալը կատարում է ընտրողների 
հոսքը կարգավորող հանձնաժողովի անդամի գործառույթ, 

u	3-ով պակաս է` ընտրողների գրանցում իրականացնող հանձնաժողովի անդամների թվի 
նվազեցման հետ մեկտեղ, հանձնաժողովի նախագահի տեղակալը կատարում է ընտրողների 
հոսքը կարգավորող հանձնաժողովի անդամի գործառույթ, իսկ հանձնաժողովի նախագահը 
կատարում է քվեատուփը և հատուկ ծրարները հսկող հանձնաժողովի անդամի գործառույթ: 

Նախ` տեղամասային ընտրական հանձնաժողովի նախագահը հանձնաժողովի անդամների միջև 
վիճակահանություն է անցկացնում ընտրողների գրանցում իրականացնող հանձնաժողովի անդամներին 
որոշելու համար (առնվազն մեկ գրանցում իրականացնող յուրաքանչյուր 300 ընտրողի հաշվով)։ 

Ընտրողների գրանցում իրականացնող հանձնաժողովի անդամներին որոշելու համար 
նախատեսված վիճակահանությանը չեն մասնակցում կուսակցությունների կողմից նշանակված 
հանձնաժողովի անդամները։ 

Տեղամասային ընտրական հանձնաժողովի նախագահը.

u	վիճակահանության մասնակից հանձնաժողովի անդամներին համապատասխան, 
պատրաստում է միևնույն ձևի և տեսակի թերթիկներ,

u	բացահայտված քանակին համապատասխան թերթի վրա միևնույն գրելու միջոցով գրում է 
գործառույթի անվանումը` «գրանցում իրականացնող», 

u	վիճակահանության թերթիկները վավերացնում է հանձնաժողովի հատուկ կնիքով,

u	վիճակահանության թերթիկներն այնպես է ծալում, որ անհնար լինի կարդալ տեքստը, և 
տեղադրում է սեղանի վրա:

Վիճակահանությանը մասնակցող հանձնաժողովի անդամները մեկ առ մեկ վերցնում են 
վիճակահանության թերթիկները: Հանձնաժողովի քարտուղարն արդյունքները մուտքագրում 
է քվեարկության օրվա գործավարության մատյանի 3-րդ էջում (հանձնաժողովի անդամները 
ստորագրությամբ վավերացնում են գործառույթի շնորհումը)։

Եթե վիճակահանությանը մասնակցող ընտրատարածքային ընտրական հանձնաժողովի կողմից 
ընտրված հանձնաժողովի անդամների թիվը համապատասխանում է վիճակահանությամբ 
որոշվելիք ընտրողների գրանցում իրականացնող հանձնաժողովի անդամների թվին, 
վիճակահանություն չի անցկացվում և ընտրատարածքային ընտրական հանձնաժողովի 
կողմից ընտրված հանձնաժողովի անդամներին ինքնաբերաբար շնորհվում է ընտրողների 
գրանցում իրականացնող հանձնաժողովի անդամի գործառույթ։ 

Եթե վիճակահանությանը մասնակցող ընտրատարածքային ընտրական հանձնաժողովի 
կողմից ընտրված հանձնաժողովի անդամների թիվը գերազանցում է վիճակահանությամբ 
որոշվելիք ընտրողների գրանցում իրականացնող հանձնաժողովի անդամների թիվը, այդ 
դեպքում ընտրողների գրանցում իրականացնողները որոշվում են վիճակահանությամբ։

Եթե վիճակահանությանը մասնակցող ընտրատարածքային ընտրական հանձնաժողովի 
կողմից ընտրված հանձնաժողովի անդամների թիվը պակաս է վիճակահանությամբ որոշվելիք 
ընտրողների գրանցում իրականացնող հանձնաժողովի անդամների թվից, այդ դեպքում 
վիճակահանություն չի անցկացվում, և տեղամասային ընտրական հանձնաժողովի նախագահը 
ընտրողների գրանցում իրականացնող հանձնաժողովի անդամի գործառույթի իրականացումը 
հանձնարարում է տեղամասային ընտրական հանձնաժողովի այլ անդամի/անդամների։ 

Դրանից հետո, տեղամասային ընտրական հանձնաժողովի նախագահը հանձնաժողովի անդամների 
միջև վիճակահանություն է անցկացնում շրջիկ քվեատուփը տանող հանձնաժողովի 2 անդամ 
որոշելու համար (անհրաժեշտության դեպքում)։ 

Տեղամասային ընտրական հանձնաժողովի նախագահը.

u	վիճակահանության մասնակից հանձնաժողովի անդամներին համապատասխան, 
պատրաստում է միևնույն ձևի և տեսակի թերթիկներ,

u	2 թերթի վրա միևնույն գրելու միջոցով գրում է գործառույթի անվանումը` «շրջիկ քվեատուփը 
տեաաղափոխող», 

u	վիճակահանության թերթիկները վավերացնում է հանձնաժողովի հատուկ կնիքով,

u	վիճակահանության թերթիկներն այնպես է ծալում, որ անհնար լինի կարդալ տեքստը, և 
տեղադրում է սեղանի վրա:

Եթե վիճակահանությամբ որոշված շրջիկ քվեատուփը տանող հանձնաժողովի անդամը 
հրաժարվում է իրեն շնորհված գործառույթի իրականացումից, նա կորցնում է հանձնաժողովի 
անդամների այլ գործառույթների (ընտրողների հոսքը կարգավորող, շրջիկ քվեատուփը 
տանող, քվեատուփը և հատուկ ծրարները հսկող) բաշխման համար անցկացվելիք հերթական 
վիճակահանությանը մասնակցելու իրավունքից: Տվյալ հանձնաժողովի անդամին գործառույթի 
շնորհման հարցը վճռում է տեղամասային ընտրական հանձնաժողովի նախագահը:

Հանձնաժողովի քարտուղարը վիճակահանության արդյունքները գրառում է քվեարկության 
օրվա գործավարության մատյանի 3-րդ էջում (հանձնաժողովի անդամները ստորագրությամբ 
հաստատում են գործառույթի շնորհումը): 

Հանձնաժողովի քարտուղարը վիճակահանության արդյունքները գրառում է քվեարկության 
օրվա գործավարության մատյանի 3-րդ էջում (հանձնաժողովի անդամները ստորագրությամբ 
հաստատում են գործառույթի շնորհումը): 

Շրջիկ (տեղափոխվող) քվեատուփը տանող հանձնաժողովի անդամներին որոշելուց հետո, 
տեղամասային ընտրական հանձնաժողովի նախագահը հերթական վիճակահանությունն է 
անցկացնում մնացած գործառույթների բաշխման համար: 

Տեղամասային ընտրական հանձնաժողովի նախագահը.

u	հանձնաժողովի անդամներին թվին համապատասխան, պատրաստում է միևնույն ձևի և 
տեսակի թերթիկներ,

u	թերթիկների վրա միևնույն գրելու միջոցով գրում է գործառույթի անվանումը` «ընտրողների 
հոսքը կարգավորող», «քվեատուփը և հատուկ ծրարները վերահսկող», 

u	վիճակահանության թերթիկները վավերացնում է հանձնաժողովի հատուկ կնիքով,

u	վիճակահանության թերթիկներն այնպես է ծալում, որ անհնար լինի կարդալ տեքստը և 
տեղադրում է սեղանի վրա։

Վիճակահանությանը մասնակցող հանձնաժողովի անդամները մեկ առ մեկ վերցնում են 
վիճակահանության թերթիկները: Հանձնաժողովի քարտուղարը վիճակահանության արդյունքները 
գրառում է քվեարկության օրվա գործավարության մատյանի 3-րդ էջում (հանձնաժողովի 
անդամները ստորագրությամբ հաստատում են գործառույթի շնորհումը):

Հանձնաժողովի անդամի վիճակահանությամբ սահմանված գործառույթը հանձնաժողովի 
այլ անդամի ժամանակավորապես կարելի է փոխանցել միայն հանձնաժողովի նախագահի 
թույլտվությամբ, ինչը հանձնաժողովի քարտուղարը նշում է քվեարկության օրվա գործավարության 
մատյանի 5-րդ էջում, ժամանակի մատնանշմամբ: Հանձնաժողովի անդամը ստորագրությամբ 
վավերացնում է գործառույթի փոխանցումը: 

Եթե հանձնաժողովի որևէ անդամ հանձնաժողով է ներկայացել վիճակահանության ընթացակարգն 
ավարտվելուց հետո, նրան գործառույթ շնորհելու հարցը վճռում է տեղամասային ընտրական 
հանձնաժողովի նախագահը, իսկ նրա աշխատանքի վարձատրության հարցը՝ ընտրատարածքային 
ընտրական հանձնաժողովը: 

IV  Տեղամասային ընտրական հանձնաժողովի նախագահը հայտարարում է ընտրողների թիվը` ըստ 
ընտրացուցակների, ինչպես նաև` ստացած քվեաթերթիկների և հատուկ ծրարների քանակը: 
Հանձնաժողովի քարտուղարն այդ տվյալները, բացառությամբ հատուկ ծրարների քանակի, 
գրում է քվեարկության օրվա գործավարության մատյանում և քվեարկության արդյունքների 
ցուցադրական արձանագրություններում: Ցուցադրական արձանագրություններում և 
քվեարկության օրվա գործավարության մատյանում հատուկ ցուցակի ընտրողների թիվը 
մուտքագրվում է քվեարկությունն ավարտվելուց հետո: 

V  Տեղամասային ընտրական հանձնաժողովի 
նախագահը ստուգում է և անհատական 
համար ունեցող կնիքներով կնքում է 
հիմնական և շրջիկ (տեղափոխվող) 
քվեատուփերը: Հանձնաժողովի 
քարտուղարը կնիքների համարները 
գրանցում է քվեարկության օրվա 
գործավարության մատյանում։

VI  Տեղամասային ընտրական հանձնաժողովի 
նախագահը հանձնաժողովի անդամներին 
է փոխանցում նյութերը: 

Տեղամասային ընտրական հանձնաժողովի նախագահը ընտրողներին գրանցող 
հանձնաժողովի անդամներին փոխանցում է. 

u	այբբենական կարգով բաժանված միասնական ընտրացուցակը։ Նա գրանցողներից մեկին 
փոխանցում է նաև ընտրողների հատուկ ցուցակը (այսպիսինի գոյության դեպքում),

u	քվեաթերթիկների մեկական նոթատետր (նոթատետրի տիտղոսաթերթի վրա ստորագրում 
է հանձնաժողովի նախագահը և հանձնաժողովի` ընտրողներին գրանցող անդամը: 
Ընտրողներին գրանցող հանձնաժողովի անդամը պետք է վերստուգի յուրաքանչյուր 
նոթատետրում քվեաթերթիկների թվի ճշգրտությունը),

u	նշմարման հեղուկը,

u	գրանցողների կնիքներ (կնիքների համարները նշվում են քվեարկության օրվա 
գործավարության մատյանի 3-րդ էջում): 

Տեղամասային ընտրական հանձնաժողովի նախագահը յուրաքանչյուր գրանցման սեղանի 
մոտ պետք է փակցնի ընտրողների ազգանունների այբբենական հաջորդականությունը` 
սեղանի վրա տեղաբաշխված ցուցակներին համապատասխան: 

Եթե գրանցողների կնիքները անհրաժեշտ քանակից պակաս լինեն, կամ կնիքը վնասվի, 
հանձնաժողովի նախագահի որոշմամբ նվազեցվում է գրանցողների թիվը:  

Տեղամասային ընտրական հանձնաժողովի նախագահը ընտրողների հոսքը կարգավորող 
հանձնաժողովի անդամին փոխանցում է նշմարումը ստուգող ուլտրամանուշակագույն լապտեր:

Տեղամասային ընտրական հանձնաժողովի նախագահը քվեատուփը և հատուկ ծրարները հսկող 
հանձնաժողովի անդամին է փոխանցում հիմնական քվեատուփը և հատուկ ծրարները: 

Հանձնաժողովի անդամներին նյութերը փոխանցելուց հետո, հանձնարական կա, որ մինչև 
քվեարկությունը սկսելը տեղամասային ընտրական հանձնաժողովի նախագահը և հանձնաժողովի 
քարտուղարը լրացնեն ստուգողական թերթիկները, բացառությամբ առաջին ընտրողի մասին 
տվյալներից: Տեղամասային ընտրական հանձնաժողովի բոլոր ներկա գտնվող անդամները 
ստորագրում են ստուգողական թերթը: 

Երբ գալիս է առաջին ընտրողը, գրանցվում է և ստանում քվեաթերթիկը, հանձնաժողովի 
քարտուղարը նրա մասին տվյալները (անուն, ազգանուն և Վրաստանի քաղաքացու անձնական 
համար) լրացնում է ստուգողական թերթի մեջ, որը ստորագրում է առաջին ընտրողը: 

Տեղամասային ընտրական հանձնաժողովի նախագահը ստուգողական թերթի մեկ օրինակը 
գցում է հիմնական քվեատուփի մեջ, երկրորդ օրինակը՝ շրջիկ (տեղափոխվող) քվեատուփի մեջ 
(այսպիսինի գոյության դեպքում), իսկ երրորդ օրինակը պահում է՝ հետագայում քվեատուփերում 
առկա ստուգողական թերթերի հետ համեմատելու նպատակով:

Ստուգողական թերթի տվյալները գրի են առնվում քվեարկության օրվա գործավարության 
մատյանի 4-րդ էջում:

ՈՒՇԱԴՐՈՒԹՅՈ՛ՒՆ

Առաջին ընտրողի կողմից գրանցումն անցնելուց հետո, տեղամասային ընտրական 
հանձնաժողովի նախագահը ընտրատարածքային ընտրական հանձնաժողովին տեղեկացնում 
է տուփի/տուփերի կնքման, ստուգողական թերթը տուփի/տուփերի մեջ զետեղելու մասին:   

